
[bookmark: _GoBack]PROPOSTA DE ACTUACIÓNS A DESENVOLVER ENTRE A ADMINISTRACIÓN E  AS ORGANIZACIÓNS SINDICAIS RELATIVAS AO PERSOAL LABORAL DO GRUPO V CATEGORÍA 9: VIXIANTES DE RECURSOS NATURAIS DA CONSELLERIA DE MEDIO AMBIENTE TERRITORIO E VIVENDA

Na Consellería de Medio Ambiente, Territorio e Vivenda existe un colectivo de traballadores da categoría 009, G.V. (Celador de Segunda- Vixiante de Recursos Naturais) que, entre outras funcións, realiza tarefas de policía e custodia das riquezas naturais da súa área de influencia, levando a cabo as tarefas de mantemento e conservación que se requiran.
A  Lei 9/2017, do 26 de decembro, de medidas fiscais e administrativas modificou a disposición adicional novena da Lei 2/2015, do 29 de abril do emprego público de Galicia, no sentido de introducir unha nova escala no corpo de auxiliares de carácter técnico da Administración especial da Xunta de Galicia e crear Escala de Gardas de Recursos Naturais dentro do corpo de auxiliares de carácter técnico de administración especial (subgrupo C2) coa titulación de Graduado en ESO ou equivalente. A dita escala creouse co obxectivo de que o persoal laboral fixo da categoría 009- G.V. (Celador de Segunda- Vixiante de Recursos Naturais) poidera acceder á condición de persoal funcionario ao tempo que acadar unha promoción profesional ao grupo C2 en atención ás funcións que realizan.
Por outra banda, o 28 de xaneiro de 2019  publicouse no DOG a Orde do 15 de xaneiro de 2019 pola que se publica o Acordo de concertación do emprego público de Galicia asinado entre a Xunta  de Galicia e as organizacións sindicais CC.OO e UXT con data do 15 de xaneiro de 2019. Na sección 3ª do seu anexo, se regula a funcionarización do persoal laboral fixo e os requisitos para poder acadar a dita funcionarización. Así mesmo, no dito anexo, regúlase o sistema de promoción interna para o persoal da administración autonómica.
Actualmente a Consellería de Medio Ambiente, Territorio e Vivenda conta con 103 postos de vixiantes de recursos naturais, dos que 5 son de natureza fixa descontinua, 3 están ocupados por persoal laboral indefinido non fixo e 7 se atopan vacantes, polo que actualmente existen 88 postos ocupados con persoal laboral fixo nesta categoría.
O novo marco deseñado polo Acordo de concertación fai conveniente negociar un novo acordo que permita dotar á Conselleria de Medio Ambiente, Territorio e Vivenda dos postos de natureza funcionarial que exerzan, entre outras, as tarefas de vixiancia e custodia do patrimonio natural e dos recursos cinexéticos e piscícolas.  
Porén,  a proposta que se formula fundaméntase en tres eixes principais:
1º.-Funcións da escala de Gardas de Recursos Naturais (C2)
 2º-Funcionarización da categoría laboral existente, 
3º.-Dotación de prazas e cobertura das mesmas a través dos procedementos que se establezan
1º.- Definición de funcións
Con carácter xeral, a escala de gardas de recursos naturais realizará as funcións que se recollen na Disposición Adicional 9ª da Lei 2/2015, do 29 de abril do emprego público de Galicia e que son as seguintes:
· Informar e asesorar á Administración e á cidadanía en asuntos relacionados tanto cos aproveitamentos piscícolas en augas continentais e los recursos cinexéticos como coa xestión dos espazos naturais.
· Policía e custodia da riqueza ictícola e cinexética así como dos espazos naturais, formulando as denuncias que procedan no seu ámbito de actuación.
· Vixiancia, custodia e mantemento das infraestruturas da consellería con competencias en materia de conservación do patrimonio natural, executadas en beneficio da riqueza piscícola e cinexética e/ou as executadas nos espazos naturais, incluida a reposición do patrimonio inmobiliario e elementos de sinalización dos espazos naturais e/ou os relacionados co aproveitamento dos recursos cinexéticos e/ou piscícolas.
· Vixiancia e control dos ecosistemas, velando pola loita e/ou erradicación das posibles ameazas á biodiversidade.
· Seguemento, localización, mostraxes,  controis sobre os valores dos espazios naturais, especialmente daqueles que motivaron a súa declaración como espazos protexidos, no seu caso, así como a colaboración na realización de labores de control, seguimento e mostraxe da fauna e flora silvestres.
· Execución das directrices de xestión e vixilancia para o cumprimento das normas aplicables en materia de conservación e preservación dos valores dos espazos naturais, especialmente no relativo ao control do uso público destes espazos.
· Calquera outra función que se lles encomende, entre as que se atopan as de apoio a outras escalas, en relación coa xestión e tutela dos recursos naturais e coa conservación do medio ambiente.

2º.- Funcionarización da categoría laboral:

O persoal laboral fixo, do Grupo V, categoría 09 (celador de segunda, vixilante de recursos naturais) que reúna os requisitos legais para ou ingreso no Corpo de Auxiliares de Carácter Técnico de Administración Especial – Escala de Gardas de Recursos Naturais (subgrupo C2) e que ocupe postos susceptibles de clasificalos como tales nas correspondentes relacións de postos de traballo (en adiante RPT), adquira a condición de persoal funcionario de carreira dende o posto de traballo no que estea prestando servizos, sempre e cando cumpra os requisitos para participar no correspondente procedemento de funcionarización.
Ao persoal laboral fixo que a consecuencia deste procedemento, adquira a condición de funcionario de carreira, adxudicaráselle destino definitivo, de carácter funcionarial, no mesmo posto que viña desempeñando con carácter definitivo

3º.-Dotación de prazas e cobertura 

A Consellería de Medio Ambiente, Territorio e Vivenda fixa como obxectivo a funcionarización de 88 postos de VRN e a transformación destes na RPT en postos do Corpo de Auxiliares de Carácter Técnico de Administración Especial – Escala de Gardas de Recursos Naturais (subgrupo C2)
Para o anterior acudirase ao procedemento de funcionarización que se articulará, exclusivamente, a través da promoción interna separada e restrinxida, á que só poderá participar o persoal laboral fixo da 009, G.V. (Celador de Segunda- Vixiante de Recursos Naturais) sempre e cando posúan a titulación necesaria, teñan prestados servizos efectivos, durante polo menos dous anos, como persoal laboral fixo, reúnan os requisitos esixidos e polo sistema de concurso-oposición.
As prazas se convocarán o antes posible trala sinatura do acordo. O persoal que supere o procedemento específico tomará posesión nos postos do Corpo de Auxiliares de Carácter Técnico de Administración Especial – Escala de Gardas de Recursos Naturais (subgrupo C2), que se irán creando ao tempo que se amortizan os postos nos que cesan da categoría de VRN.  
O persoal que non supere o procedemento específico quedará nos postos xa existentes do Grupo V, categoría 09 (celador de segunda, vixilante de recursos naturais) que se manterán na RPT como postos a extinguir. Procederase do mesmo xeito co persoal que non conte coa titulación necesaria para poder promocionar aos postos de Corpo de Auxiliares de Carácter Técnico de Administración Especial – Escala de Gardas de Recursos Naturais (subgrupo C2).
Darase traslado deste acordo ao órgano competente en materia de función pública para que as prazas se inclúan nas correspondentes ofertas de emprego público.
A creación de prazas farase efectiva unha vez rematado o  procedemento.
A Administración, a través da Dirección Xeral de Función Pública, negociará coas organizacións sindicais unha proposta de bases dese procedemento.

4º.-Comisión de seguimento
Créase unha comisión mixta de seguimento que actúe como mecanismo conxunto de plena efectividade para levar a cabo o seguimento e control das actividades necesarias para a execución do presente acordo.
A comisión de seguimento estará integrada por 4 representantes da Administración autonómica e 1 representante por cada organización sindical asinante deste acordo
[bookmark: _GoBack2]Cada unha das partes representadas nesta Comisión de seguimento poderá estar asistida polos técnicos/as que estime oportuno, previa comunicación da súa designación ao desenvolvemento da reunión. 
A comisión de seguimento será paritaria e estará presidida pola persoa titular da Dirección Xeral da Función Pública ou a persoa en quen delegue.

